
AKMEOLOGIK YONDASHUV 
ASOSIDA PEDAGOGLARNING 

KASBIY INTELLEKTUAL 
SALOHIYATINI 

RIVOJLANTIRISH
Boltayeva Qambar Abdullayevna

BuxDU mustaqil izlanuvchisi

Annotatsiya: Mazkur maqolada zamonaviy ta’lim jarayonida pedagoglarning kasbiy intellektual salohiyatini rivojlantirish 
masalalari kognitiv yondashuv asosida tahlil qilingan. Unda kognitiv yondashuvning pedagog faoliyatidagi o‘rni, o‘qituv
chining bilim olish, mustaqil fikrlash, muammoli vaziyatlarni hal etish, innovatsion pedagogik texnologiyalarni qo‘llash 
kompetensiyalarini rivojlantirishdagi imkoniyatlari yoritilgan. Shuningdek, pedagoglarning kasbiy intellektual salohiyatini 
shakllantirishning asosiy mezonlari, zamonaviy o‘qituvchiga qo‘yilayotgan talablar hamda xalqaro tajribalar tahlil qilingan. 
Tadqiqot natijasida kognitiv yondashuv asosida tashkil etilgan kasbiy rivojlanish jarayoni pedagoglarning ijodiy fikrlashi, 
raqamli kompetensiyasi va pedagogik mahoratini oshirishga xizmat qilishi asoslab berilgan.

Kalit so‘zlar: kognitiv yondashuv, kasbiy intellektual salohiyat, pedagogik kompetensiya, zamonaviy o‘qituvchi, innovat-
sion texnologiyalar, raqamli ta’lim, kasbiy rivojlanish, pedagogik mahorat, tanqidiy fikrlash, kompetensiyaviy yondashuv.
Abstract: This article analyzes the issues of developing teachers’ professional intellectual potential in the modern educa-
tional process based on the cognitive approach. It highlights the role of the cognitive approach in pedagogical activity and 
its opportunities for developing teachers’ competencies in knowledge acquisition, independent thinking, problem-solving, 
and the application of innovative pedagogical technologies. The study also examines the main criteria for shaping 
teachers’ professional intellectual potential, the requirements imposed on modern educators, and relevant international 
experiences. The findings substantiate that a professional development process organized on the basis of the cognitive 
approach contributes to enhancing teachers’ creative thinking, digital competence, and pedagogical mastery.

Key words: cognitive approach, professional intellectual potential, pedagogical competence, modern teacher, innova-
tive technologies, digital education, professional development, pedagogical mastery, critical thinking, competency-based 
approach.
Аннотация: В данной статье на основе когнитивного подхода проанализированы вопросы развития профессио-
нального интеллектуального потенциала педагогов в современном образовательном процессе. Освещены роль 
когнитивного подхода в педагогической деятельности, а также его возможности в развитии компетенций учителя, 
связанных с получением знаний, самостоятельным мышлением, решением проблемных ситуаций и применением 
инновационных педагогических технологий. Кроме того, рассмотрены основные критерии формирования профес-
сионального интеллектуального потенциала педагогов, требования, предъявляемые к современному учителю, 
а также международный опыт в данной области. По результатам исследования обосновано, что процесс про-
фессионального развития, организованный на основе когнитивного подхода, способствует развитию творческого 
мышления педагогов, их цифровой компетентности и педагогического мастерства.

Ключевые слова: когнитивный подход, профессиональный интеллектуальный потенциал, педагогическая ком-
петентность, современный учитель, инновационные технологии, цифровое образование, профессиональное раз-
витие, педагогическое мастерство, критическое мышление, компетентностный подход.

KIRISH
Hozirgi kunda informatsion texnologiyalar tez rivojlanib borishi, global o‘zgarishlar va yangi pedagogik 

konsepsiyalarning paydo bo‘lishi zamonaviy o‘qituvchi uchun yangi talablar qo‘ymoqda. Ta’lim sifati va sama-
radorligiga yangicha qarash, zamonaviy kompetensiyaviy yondashuvlar, ya’ni o‘quvchilarning olgan bilimlarini 
real hayotiy vaziyatlarda qo‘llash, ijodiy va mantiqiy fikrlash ko‘nikmalarini baholash va rivojlantirish, ta’limda 
tub islohotlar va burilishlarga sabab bo‘ladigan strategik qarorlar qabul qilish uchun zarur ma’lumotlarni olish 
imkoniyatlari yaratilmoqda. O‘zbekistonda ta’lim sifati va samaradorligini oshirish, uni xalqaro tajribalar dara-
jasiga olib chiqish, o‘quvchilarni hayot bilan bog‘liq bilimlar bilan qurollantirish yo‘lida jahon talablariga mos 
milliy ta’lim dasturlarini yaratish ishlari bosqichma-bosqich amalga oshirilmoqda.

O‘zbekiston Respublikasi “Xalq ta’limi tizimini 2030-yilgacha rivojlantirish” konsepsiyasiga ko‘ra, davlat 
ta’lim standartlari kompetensiyaviy yondashuvga asoslanganligi, o‘qitish va baholash metodlari, darsliklar 
hamda boshqa o‘quv materiallarining tubdan yangilanib borayotganligi, o‘quvchilarda tanqidiy fikrlash, axborotni 
mustaqil izlash va tahlil qilish ko‘nikmalarini rivojlantirishni ta’minlovchi tizim yaratilganligi, o‘qituvchidan 
yuqori darajadagi kasbiy mahorat va intellektual salohiyatni talab qilayotganligi dolzarb muammolardan biridir. 
Mavzuga oid tadqiqotimizda pedagoglarning kasbiy intellektual salohiyatini kognitiv yondashuv asosida tako-
millashtirishning ahamiyati, afzalliklari, o‘qituvchining pedagogik mahoratini oshirishdagi o‘rni hamda “kognitiv 
yondashuv”, “kasbiy intellektual salohiyat” tushunchalarining izohlari haqida o‘z mulohazalarimizni bildirishni 
lozim topdik (1-jadvalga qarang).

MAVZUGA OID ADABIYOTLAR SHARHI
Pedagoglarning kasbiy intellektual salohiyatini rivojlantirish masalasi pedagogika, psixologiya va 

akmeologiya fanlarida muhim ilmiy yo‘nalishlardan biri sifatida o‘rganib kelinmoqda. Mazkur muammoning 
nazariy asoslari shaxsning kasbiy kamoloti, intellektual rivojlanishi hamda pedagogik faoliyat samaradorligini 
oshirish bilan bog‘liq ilmiy qarashlarda o‘z aksini topgan.

Akmeologiya fanining asoschilaridan biri hisoblangan A.A. Derkach insonning kasbiy yetuklikka erishish 
jarayonini o‘rganar ekan, kasbiy muvaffaqiyatning asosiy omili sifatida intellektual salohiyat, ijodkorlik va 
o‘z-o‘zini rivojlantirish qobiliyatlarini ko‘rsatadi. Uning fikricha, pedagogning kasbiy mahorati uzluksiz o‘zini 
takomillashtirish jarayonida shakllanadi.

N.V. Kuzmina pedagogik faoliyat samaradorligini ta’minlovchi omillarni tahlil qilib, o‘qituvchining kasbiy 
kompetentligini uning bilimlari, pedagogik qobiliyatlari va refleksiv faoliyati bilan bog‘laydi. Tadqiqotchining 
ta’kidlashicha, pedagogning kasbiy rivojlanishi intellektual salohiyatning muntazam oshib borishini talab qiladi.

L.S. Vygotskiy shaxs rivojlanishining ijtimoiy-madaniy nazariyasida bilimlarni egallash va tafakkur rivojla-
nishida ijtimoiy muhitning muhim ahamiyatga ega ekanligini asoslab bergan. Uning qarashlari pedagoglarning 
kasbiy intellektual salohiyatini rivojlantirishda hamkorlik, refleksiya va mustaqil fikrlashning ahamiyatini yori
tishda metodologik asos bo‘lib xizmat qiladi.

J. Piaget tomonidan ishlab chiqilgan kognitiv rivojlanish nazariyasida inson tafakkurining bosqichma-
bosqich rivojlanishi tahlil qilingan. Olimning fikricha, bilimlarni o‘zlashtirish jarayoni faol kognitiv faoliyat nati-
jasida yuzaga keladi. Ushbu yondashuv pedagoglarning intellektual salohiyatini rivojlantirishda mustaqil ta’lim 
va ijodiy izlanishlarning ahamiyatini ko‘rsatadi.

Mamlakatimiz olimlaridan R.H. Jo‘rayev, N.A. Muslimov, U.N. Nishonaliyev va boshqa tadqiqotchilar 
pedagog kadrlarning kasbiy kompetentligini rivojlantirish, innovatsion faoliyatga tayyorlash hamda pedagogik 
mahoratini takomillashtirish masalalarini o‘rganganlar. Ularning ilmiy ishlarida zamonaviy pedagogning kasbiy 
faoliyatida intellektual salohiyat, kreativ fikrlash va innovatsion yondashuv muhim omil sifatida baholangan.

Tahlillar shuni ko‘rsatadiki, akmeologik yondashuv asosida pedagoglarning kasbiy intellektual salohiyatini 
rivojlantirish masalasi bo‘yicha qator ilmiy tadqiqotlar amalga oshirilgan bo‘lsa-da, ushbu jarayonni zamonaviy 
raqamli ta’lim muhiti, kompetensiyaviy yondashuv va uzluksiz kasbiy rivojlanish bilan integratsiyalashgan holda 
o‘rganish dolzarb ilmiy vazifalardan biri bo‘lib qolmoqda.

TADQIQOT METODOLOGIYASI
Mazkur tadqiqotda pedagoglarning kasbiy intellektual salohiyatini rivojlantirishning akmeologik asoslarini 

o‘rganishga qaratilgan nazariy va tahliliy yondashuvlardan foydalanildi. Tadqiqot jarayonida ilmiy-pedagogik 
adabiyotlarni tahlil qilish, qiyosiy tahlil, tizimli yondashuv hamda umumlashtirish metodlari qo‘llanildi. Shun-
ingdek, pedagoglarning kasbiy rivojlanishi, intellektual salohiyati va akmeologik yondashuvning o‘ziga xos 
xususiyatlari bo‘yicha mavjud ilmiy manbalar o‘rganildi hamda ularning mazmuni tahlil qilindi.

TAHLIL VA NATIJALAR
Kognitiv yondashuv pedagogning kasbiy faoliyatini nafaqat mavjud bilimlarni egallash, balki yangi 

bilimlarni mustaqil ravishda izlash, tahlil qilish va amaliy faoliyatga tatbiq etish jarayoni sifatida qaraydi. Ushbu 
yondashuvga ko‘ra, pedagog doimiy ravishda o‘z faoliyatini tahlil qiluvchi, tajribasini baholovchi va yangi peda-
gogik yechimlarni izlovchi faol subyekt hisoblanadi.

Bugungi kunda o‘qituvchidan faqat o‘z fanini yaxshi bilish emas, balki axborotlarni saralash, tahliliy fikrlash, 
pedagogik vaziyatlarga mos qaror qabul qilish, ta’lim jarayonini loyihalashtirish kabi yuqori darajadagi intellek-
tual faoliyat talab etilmoqda. Shu nuqtai nazardan, kognitiv yondashuv pedagog shaxsining intellektual rivojla-
nishini ta’minlovchi samarali metodologik asoslardan biri hisoblanadi.

1-jadval: “Kognitiv yondashuv” va “Kasbiy intellektual salohiyat” tushunchalari izohi
Kognitiv yondashuv Kasbiy intellektual salohiyat

Kognitiv yondashuv - bu insonning aql faoliyatini bilim 
olish, fikrlash, xotira, til o’rganish va tushunish uchun 
foydalaniladigan bir qator psixologik nazariyalarni va 
usullarni o’z ichiga oladigan yondashuvdir.

Kasbiy intellektual salohiyat - bu shaxsning o‘z kasbida 
muvaffaqiyatli ishlash uchun zarur bo‘lgan bilim, ko‘nikma, 
qobiliyat va xususiyatlarining majmui. U shaxsning kasbiy 
rivojlanishi va o‘sishi uchun muhim omil hisoblanadi.

Kognitiv yondashuv insonning aqliy jarayonlarini faol va yaratuvchi jarayon deb hisoblaydi. Bunda inson 
o‘z atrofini faol ravishda o‘rganadi, ma’lumotlarni qayta ishlaydi va yangi bilimlarni yaratadi. Kognitiv yonda
shuvning asosiy xususiyatlari:
•	 aqlning faol roli - kognitiv yondashuv inson aqli faoliyatini markazga qo‘yadi va uning atrof-muhit bilan 

o‘zaro ta’siri hamda yangi bilimlarni hosil qilish jarayonida faol rol o‘ynashini ta’kidlaydi.
•	 bilim olish jarayoni - kognitiv yondashuv bilim olish jarayonini tahlil qilishga e’tibor qaratadi va uni o‘qish, 

eshitish, kuzatish hamda fikrlash kabi turli xil jarayonlarning birlashmasi deb hisoblaydi.
•	 xotira va ta’lim - kognitiv yondashuv xotira va ta’lim o‘rtasidagi bog‘liqlikni o‘rganadi hamda xotirani mustah-

kamlash va ma’lumotlarni samarali saqlash usullarini izlaydi.
•	 til va fikrlash - kognitiv yondashuv til va fikrlash o‘rtasidagi bog‘liqlikni tahlil qiladi va til orqali fikrlash jara

yonini o‘rganadi.
•	 muammolarni yechish - kognitiv yondashuv insonning muammolarni yechish jarayonlarini o‘rganadi va 

muammolarni samarali yechish usullarini izlaydi.
Pedagoglarning kasbiy intellektual salohiyatini kognitiv yondashuv asosida takomillashtirishning ta’siri 

ta’lim olish va psixologik rivojlanishda quyidagicha namoyon bo‘ladi (2-jadvalga qarang).

2-jadval: Pedagoglarning kasbiy intellektual salohiyatini takomillashtirishda kognitiv yondashuvning ta’siri
Ta’limda Psixologiyada

Kognitiv yondashuv ta’lim usullarini yangilashga, 
o’quvchilarning faol isht irok etishini ta’minlashga va ta’lim 
jarayonini ko’proq interaktiv qilishga yordam beradi.

Kognitiv yondashuv inson aqliy faoliyatini chuqurroq 
tushunishga yordam beradi va turli xil psixologik 
muammolarni yechish uchun yangi usullarni rivojlantiradi

Pedagoglarning kasbiy intellektual salohiyatini rivojlantirish modeli quyidagi tarkibiy qismlardan tashkil 
topadi:
1.	 Maqsadli komponent - pedagoglarning intellektual salohiyatini rivojlantirish maqsadini belgilaydi;
2.	 Mazmuniy komponent - kasbiy bilimlar, pedagogik texnologiyalar va innovatsion faoliyat mazmunini o‘z 

ichiga oladi;
3.	 Jarayon komponenti - treninglar, seminarlar, mustaqil ta’lim va amaliy faoliyat orqali amalga oshiriladi;
4.	 Baholash komponenti - pedagogning rivojlanish darajasini aniqlash mezonlari va ko‘rsatkichlarini belgi-

laydi.
Pedagoglar kasbiy intellektual salohiyatini kognitiv yondashuv asosida takomillashtirishga oid turli xil o‘quv 

dasturlari va usullar ishlab chiqilgan. Jumladan, “Bloom’s Taxonomy” yoki “Kognitiv o‘qitish usullari” kabilar 
insonning aql faoliyatini o‘rganish va tushunish uchun muhim usul sifatida qo‘llanilib, pedagoglarning kasbiy 
rivojlanishida ijobiy natijani ta’minlaydi. Pedagoglar kasbiy intellektual salohiyatini kognitiv yondashuv asosida 
takomillashtirishdagi xalqaro tajribalarni o‘rganish natijasi shuni ko‘rsatadiki, ushbu yo‘nalishda har bir davlat 
o‘zining ta’lim modeliga ega (1-rasmga qarang).

1-rasm: Xorijiy davlatlarda pedagoglar kasbiy intellektual salohiyatini kognitiv yondashuv asosida 
takomillashtirishga yo‘naltirilgan ta’lim modeli

Finlyandiya, Singapur, Janubiy Koreya kabi rivojlangan davlatlarning ta’lim tizimida pedagoglarning kasbiy 
rivojlanishiga alohida e’tibor qaratiladi. Ushbu davlatlarda o‘qituvchi faoliyati doimiy o‘rganish, refleksiya va 
innovatsion faoliyat asosida tashkil etiladi. Xususan, pedagoglarning raqamli kompetensiyalarini rivojlantirish, 
mustaqil fikrlash va muammoli vaziyatlarni hal qilish qobiliyatlarini shakllantirish zamonaviy ta’lim siyosatining 
ustuvor yo‘nalishlaridan biri hisoblanadi.

Kasbiy intellektual salohiyatga ega bo‘lgan zamonaviy o‘qituvchi bilim va mahorat, shaxsiy va kasbiy xusu-
siyatlar, innovatsiyaga ochiqlik kabi mezonlarga asoslangan quyidagi xususiyatlarni o‘zida mujassam etgan 
bo‘lishi kerak:

•	 o‘z fani bo‘yicha chuqur bilimlarga ega bo‘lishi, yangi ilmiy ishlanmalar va texnologiyalardan xabardor 
bo‘lishi; 

•	 o‘quv jarayonini tashkil etish, o‘qitish usullaridan foydalanish, talabalarni motivatsiyalash va baholash 
bo‘yicha yuqori malakaga ega bo‘lishi; 

•	 zamonaviy informatsion texnologiyalardan foydalanish qobiliyatiga ega bo‘lishi; 

•	 internetda ma’lumot izlash, dasturlar va platformalardan foydalanish qobiliyatiga ega bo‘lishi; 

•	 o‘z faoliyatida ijodiy bo‘lishi, yangi usullarni izlashga va qo‘llashga tayyor bo‘lishi; 

•	 o‘quvchilar bilan samarali muloqot qilish qobiliyatiga ega bo‘lishi, ularni tinglash, ularga ta’sir ko‘rsatish va 
yordam berish qobiliyatiga ega bo‘lishi; 

•	 o‘quvchilarning turli xilligini va har bir talabaning individual o‘ziga xos xususiyatlarini hisobga olish uchun 
sabr-toqatli va tushunuvchan bo‘lishi; 

•	 o‘z faoliyati uchun javobgar bo‘lishi va talabalar rivojlanishida o‘z rolini tushunishi; 

•	 o‘quv jarayonini tashkil etish va o‘qitish usullaridan foydalanish bo‘yicha chuqur bilimga ega bo‘lishi; 

•	 bola psixologiyasi va o‘quv jarayonida bolalar bilan ishlash xususiyatlari haqida bilimga ega bo‘lishi; 

•	 o‘z davlatining ta’lim siyosatini va o‘quv dasturlarini yaxshi bilishi hamda ularga mos ravishda o‘qitishni 
tashkil etish qobiliyatiga ega bo‘lishi; 

•	 o‘qitish jarayonida yangi texnologiyalarni qo‘llashga tayyor bo‘lishi, o‘z bilim va ko‘nikmalarini doimiy 
ravishda yangilashi; 

•	 o‘quv jarayonini yaxshilashga qaratilgan yangi pedagogik konsepsiyalarni o‘rganishga tayyor bo‘lishi. 

Zamonaviy o‘qituvchi - bu faqat bilim beruvchi emas, balki o‘quvchilarning rivojlanishiga yordam beruvchi 
shaxsdir. U o‘z faoliyatida ijodiy bo‘lishi, yangi usullarni qo‘llashi, o‘quvchi va talabalar bilan samarali muloqot 
qilishi hamda ularning rivojlanishida o‘z rolini tushunishi kerak.

Zamonaviy ta’lim tizimida pedagog shaxsining intellektual rivojlanishi nafaqat uning professional faoliyat 
samaradorligini belgilaydi, balki ta’lim jarayonining sifat ko‘rsatkichlariga ham bevosita ta’sir ko‘rsatadi. Chunki 
o‘qituvchi o‘z bilimlarini doimiy ravishda yangilab borishi, pedagogik jarayonda yuzaga keladigan muammoli 
vaziyatlarga ijodiy yondashishi hamda zamonaviy ta’lim texnologiyalaridan samarali foydalanishi zarur.

Kognitiv yondashuv asosida pedagoglarning kasbiy intellektual salohiyatini rivojlantirish jarayoni o‘qituv-
chining bilish faoliyatini faollashtirishga xizmat qiladi. Bunda pedagog tayyor bilimlarni o‘zlashtiruvchi emas, 
balki bilimlarni izlab topuvchi, qayta ishlovchi va yangi pedagogik tajribalar asosida boyituvchi faol subyekt sifa-
tida namoyon bo‘ladi. Ushbu jarayon o‘qituvchida refleksiv fikrlash, tahliliy yondashuv va mustaqil qaror qabul 
qilish ko‘nikmalarining shakllanishiga imkon yaratadi.

Kognitiv rivojlanish jarayonida pedagog quyidagi intellektual faoliyat bosqichlarini bosib o‘tadi:

•	 axborotni qabul qilish va anglash - yangi bilim va ma’lumotlarni o‘zlashtirish;

•	 axborotni tahlil qilish - olingan bilimlarni taqqoslash, umumlashtirish va baholash;

•	 bilimlarni amaliyotga tatbiq etish - pedagogik faoliyatda samarali usullarni qo‘llash;

•	 ijodiy qayta ishlash - mavjud tajribalar asosida yangi metod va texnologiyalar yaratish.

Shu jihatdan kognitiv yondashuv pedagogning kasbiy faoliyatida oddiy bilimdonlikdan yuqori darajadagi 
intellektual kompetentlikka o‘tish imkonini beradi.

XULOSA VA TAKLIFLAR
Umuman olganda, pedagoglarning kasbiy intellektual salohiyatini rivojlantirish zamonaviy ta’lim tizimining 

ustuvor vazifalaridan biridir. Kognitiv yondashuv asosida tashkil etilgan kasbiy rivojlanish jarayoni peda-
goglarning mustaqil fikrlash, tahliliy yondashish, innovatsion faoliyat yuritish va raqamli texnologiyalardan 
samarali foydalanish imkoniyatlarini kengaytiradi. Shu sababli pedagoglarni tayyorlash va qayta tayyorlash 
tizimida kognitiv yondashuv elementlarini keng qo‘llash, ularning intellektual salohiyatini rivojlantirishga yo‘nal-
tirilgan metodik tizimlarni takomillashtirish muhim ahamiyat kasb etadi.

Pedagoglarning kasbiy intellektual salohiyatini rivojlantirish uzluksiz va tizimli jarayon bo‘lib, u o‘qituv-
chining shaxsiy, kasbiy hamda intellektual rivojlanish omillarining uyg‘unligini talab etadi. Kognitiv yondashuv 
ushbu jarayonda pedagogning fikrlash faoliyatini faollashtiruvchi, bilimlarni mustaqil egallashga yo‘naltiruvchi 
va innovatsion faoliyatga tayyorlovchi samarali vosita sifatida namoyon bo‘ladi. Shu sababli zamonaviy peda-
goglarni tayyorlash va malakasini oshirish tizimida kognitiv yondashuvga asoslangan metodikalarni keng joriy 
etish ta’lim sifatini oshirishning muhim shartlaridan biri hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

